
Fforwm Cynghori Strategol ar Gydraddoldeb, Amrywiaeth a Chynhwysiant (SEDIAF) - Cylch Gorchwyl
 


Rhagarweiniad
Rydym yn deall ac yn gwerthfawrogi amrywiaeth y rhai rydym yn eu rheoleiddio. Credwn fod egwyddorion cydraddoldeb, amrywiaeth a chynhwysiant yn hanfodol er mwyn i ni fod yn gyflogwr a rheoleiddiwr effeithiol. Mae cydraddoldeb, amrywiaeth, hawliau dynol a thegwch yn berthnasol i’n holl waith. Mae ein strategaeth gorfforaethol yn egluro beth rydym yn ei wneud i sicrhau’r canlynol:
· Rydym yn rheoleiddiwr teg

· Rydym yn gyflogwr teg

· Mae’r bobl sy’n dod i gysylltiad â ni yn teimlo’n hyderus ein bod ni’n gwneud ein gwaith yn deg.
Pwrpas 
Pwrpas y fforwm yw: 
· Darparu arweiniad a chefnogaeth i’n helpu i gyflawni ein nodau strategol.

· Ymateb i bryderon a materion a godir gan aelodau, a fydd yn llywio sut rydym yn cyflawni ein hamcanion Cydraddoldeb, Amrywiaeth a Chynhwysiant fel rheoleiddiwr. 

· Ymgysylltu â meddygon, cymdeithion meddygol a chymdeithion anesthesia, gyda gwahanol arbenigeddau ac sydd ar wahanol gamau yn eu gyrfaoedd, er mwyn deall eu gwahanol brofiadau yn well.

· Galluogi aelodau i lywio’r gwaith o ddatblygu polisïau a strategaethau sy’n sicrhau ein bod yn rheoleiddiwr effeithiol a theg.

· Rhoi cyfle i ni geisio barn a chodi ymwybyddiaeth ehangach am ein blaenoriaethau a’n cynnydd gyda’r aelodau. 
Cadeirydd
Caiff y fforwm ei gadeirio gan Gyfarwyddwr Cyfathrebu ac Ymgysylltu Strategol y GMC. 
Aelodaeth
Caiff aelodau eu gwahodd i ymuno â’r fforwm, a byddwn yn sicrhau bod aelodaeth yn cwmpasu amrywiaeth eang o safbwyntiau. I gyflawni hyn, mae’r aelodaeth yn cynnwys un gymdeithas/sefydliad sy’n cynrychioli grŵp amrywiol penodol.[footnoteRef:2] Bydd cyfleoedd hefyd i siaradwyr allanol a mewnol (gan gynnwys staff y GMC) roi cyflwyniadau mewn cyfarfodydd. [2:  Mewn rhai achosion, mae mwy nag un cymdeithas/sefydliad yn cynrychioli nodwedd warchodedig neu grŵp amrywiol arall. ] 

Rôl yr aelodau 
Disgwylir i aelodau’r fforwm wneud y canlynol:
· Mynychu cyfarfodydd fforwm a chyfrannu at yr agenda. 

· Craffu ar ein dull strategol o ymdrin â chydraddoldeb, amrywiaeth a chynhwysiant, a chynnig cyngor a her feirniadol adeiladol.

· Bod yn glust i wrando, er enghraifft, drwy ddarparu adborth ar faterion a godwyd drwy ein hymgynghoriadau, a chyfrannu at drafodaethau sy’n ymwneud â datblygu polisi.

· Cydweithio â sefydliadau eraill a gynrychiolir ar y fforwm, a lledaenu canlyniadau trafodaethau yng nghyfarfodydd y fforwm.

· Codi ymwybyddiaeth ymysg rhwydweithiau ehangach o sut mae’r fforwm yn gweithredu ac yn ymgysylltu ag unigolion cofrestredig o grwpiau amrywiol.  
Cyfarfodydd 
Bydd y fforwm yn cyfarfod ddwywaith y flwyddyn a bydd y cyfarfodydd hyn yn para hanner diwrnod ac yn cael eu cynnal ar-lein. 
Bydd y Cadeirydd yn cymeradwyo agenda pob cyfarfod, a fydd yn cael ei ddosbarthu i’r aelodau o leiaf bum diwrnod gwaith cyn y cyfarfod, ynghyd ag unrhyw bapurau ategol. 
Bydd yr agenda’n cynnwys yr eitemau sefydlog canlynol, ond heb fod yn gyfyngedig i’r rhain: 
· Adolygu camau gweithredu o gyfarfodydd blaenorol

· Cymeradwyo cofnodion cyfarfodydd blaenorol


Bydd eitemau eraill ar yr agenda a gynigir gan aelodau, sy’n gyson â diben y fforwm, hefyd yn cael eu cynnwys.  Byddwn hefyd yn rhoi’r wybodaeth ddiweddaraf ac yn gofyn am gyngor ar ddarnau newydd o waith sy’n berthnasol i’r aelodau.
Bydd y cyfarfodydd yn rhai ymgynghorol ac yn cefnogi cyd-ddealltwriaeth o faterion cydraddoldeb, amrywiaeth a chynhwysiant sy’n effeithio ar y gwahanol grwpiau rydym yn eu rheoleiddio. Caiff cyfarfodydd eu recordio, a bydd cofnodion yn cael eu dosbarthu drwy e-bost o fewn 6-8 wythnos ar ôl y cyfarfod (a’u cyhoeddi ar wefan y GMC yma).
Gweithio gyda'n gilydd
Disgwylir i’r aelodau gadw at yr ymddygiadau a’r gwerthoedd a nodir yn y Datganiad o Ymrwymiad a Gwerthoedd sydd i’w weld yma. 
Gweinyddu
Bydd y fforwm yn cael ei gydlynu a’i gefnogi gan Bennaeth Cydraddoldeb, Amrywiaeth a Chynhwysiant a Rheolwyr Cydraddoldeb, Amrywiaeth a Chynhwysiant y GMC.
Byddant yn darparu cymorth gweinyddol, gan gynnwys cymryd nodiadau, ac unrhyw ddyletswyddau perthnasol eraill. Dyma eu manylion cyswllt: equality@gmc-uk.org. 
Adolygu 
Bydd y fforwm yn adolygu ei allbwn, ei ddulliau gweithio a’i gylch gorchwyl yn flynyddol.
Mae’r GMC yn elusen sydd wedi ei chofrestru yng
Nghymru a Lloegr (1089278)
a’r Alban (SC037750).

